
KOSTPOLITIKKUR FYRI BØRN
OG UNG Í VÁGA KOMMUNU 

Inngangur
 Sunnur ogfjølbroyttur kostur er ein grundarsteinur undir trivnaði, menning og læring hjá børnum og ungum. 

Máltíðir eru ikki einans brennievni til kropsliga orku, men eisini ein týdningarmikil partur fyri at hugsavna seg,
fyri sosialari menning og dagligum trivnaði. Við hesum politikkinum ynskir Vága kommuna at skapa felags
karmar fyri máltíðum á dagstovnum, í skúla og frítíðartilboðum. Endamálið er at tryggja, at kosturin stuðlar
undir bæði heilsu og trivnaði, og at hann er grundaður á burðardyggar og stuttfluttar vørur, har tað ber til. 

Kostpolitikkurin skal tryggja, at øll børn og ung í kommununi hava javnbjóðis atgongd til fjølbroyttan og
heilsugóðan kost. Samstundis skal politikkurin virka sum eitt amboð at menna vitan og virðing fyri
matmentan, náttúru og burðardyggum tilfeingi. Máltíðirnar skulu eisini vera eitt høvi hjá børnunum at
uppliva felagsskap og skapa sunna siðvenju um borðið, har nærvera og virðingin fyri ymiskleika er í
hásæti. 

 

Meginregla 
Politikkurin byggir á almennu føroysku kostráðini1 og norðurlendsku føðslutilmælini, har serligur dentur
verður lagdur á planturíkan og fjølbroyttan kost. Hetta merkir, at børn og ung dagliga skulu hava atgongd
til frukt og grønmeti, gjarna árstíðarbundið og stuttflutt, og at partur av breyði og mati annars verður
gjørdur við fullkorni og plantubaseraðum feitti. 

Tað merkir, at minkað verður um nýtsluna av kjøti, serliga av saltaðum og royktum kjøti, og heldur velja fisk 
og bjølgfruktir, sum eru bæði heilsugóðar og umhvørvisvinarligar rávørur og heilsugóðan føroyskan mat. 
Eisini skal tað leggjast upp til, at vatn er tað mest vanliga og besta at drekka, bæði fyri heilsuna og fyri 
náttúruna. Søtt og salt sum bomm, keks, kips og skundverðar eiga at verða undantak heldur enn ein partur 
av dagliga kostinum. 

Ein týdningarmikil liður í hesum politikkinum er eisini at arbeiða burðardygt og tilvitað við matoyðsl. 
Máltíðarætlanir, tilvitan og endurnýtsla kann minka munandi um matsoyðsl. Samstundis vil Vága kommuna 

Endamál og visjón 

1 Almennu føroysku kostráðini 

Ein væl skipaður kostpolitikkur er ein lykil til at styrkja trivnað, heilsu og læru hjá børnum og ungum í Vága
kommunu. Samstundis skapar kostpolitikkurin karmar fyri einum ábyrgdarfullum og umhvørvisvinarligum
gerandisdegi. Við hesum politikkinum verður lagt upp til at menna eina felags fatan av týdninginum av
góðum og burðardyggum mati, har trivnaður, náttúruvernd og mentanarligt fjølbroytni ganga hond í hond. 

leggja dent á, at børn og ung verða tikin við í arbeiðið við matvøruframleiðslu, , har tey kunnu luttaka frá
sáðing til matgerð. Hetta styrkir sambandið millum børn og náttúru, og gevur teimum munandi betri fatan
av sjálvbjargni, vistfrøði og týdninginum av einum burðardyggum gerandisdegi. 

Politikkurin tekur støði í norðurlendsku føðslutilmælunum2, sum fyrstu ferð sameina ráðgeving um bæði
heilsulig og umhvørvislig viðurskifti. Við hesum grundarlagi verður kostpolitikkurin í Vága kommunu eitt
amboð til at tryggja bæði heilsu, trivnað og eina ábyrgdarfulla framtíð, har børn og ung fáa góðar vanar við
sær víðari í lívinum, og fylgir kostpolitikkurin Visjónini hjá Vága kommunu, um at taka grøn og burðardygg
atlit í øllum ætlanum og átøkum sum verða sett í verk. 

